
[bookmark: _Hlk121223678] «Լաբորատոր փորձաքննության ենթակա բույսերի տեսակների ցանկը սահմանելու մասին» ՀՀ կառավարության որոշման նախագծի
	[bookmark: _Hlk138324544]1.   ՀՀ վարչապետի աշխատակազմի տեսչական աշխատանքների  համակարգման գրասենյակ
	15․06․2023թ․.

	
	N  /50․32/20317-2023

	    Ի պատասխան Ձեր սույն թվականի հունիսի 9-ի թիվ 01/9808-2023 գրության՝  քննության առնելով «Լաբորատոր փորձաքննության ենթակա բույսերի տեսակների ցանկը սահմանելու մասին» ՀՀ կառավարության որոշման նախագիծը՝ հայտնում եմ, որ Տեսչական մարմինների աշխատանքների համակարգման գրասենյակը առարկություններ և առաջարկություններ չունի:
	Ընդունվել է։



	2.   ՀՀ առողջապահության նախարարություն
	16․06․2023թ․.

	
	N   ԱԱ/22․2/1391-2023

	[bookmark: _Hlk138324982]Ի պատասխան 2023 թվականի հունիսի 9-ի թիվ  01/9808-2023 գրության հայտնում եմ, որ առողջապահության նախարարությունը «Լաբորատոր փորձաքննության ենթակա բույսերի տեսակների ցանկը սահմանելու մասին» ՀՀ կառավարության որոշման նախագծի 	վերաբերյալ առաջարկություններ և դիտողություններ չունի:
	Ընդունվել է։



	3.   ՀՀ պետական եկամուտների կոմիտե
	19․06․2023թ․.

	
	N   01/3-4/36803-2023

	ՀՀ պետական եկամուտների կոմիտեն քննարկել է «Լաբորատոր փորձաքննության ենթակա բույսերի տեսակների ցանկը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք հետևյալը:
Նախագծի հիմնավորման համաձայն` Հայաստանի Հանրապետությունում մշակվող ոչ բոլոր մշակաբույսերի գենետիկորեն ձևափոխված օրգանիզմների սորտեր են արտադրության մեջ տարածված, ինչը ենթադրում է, որ իրավական ակտի ընդունումից հետո ներմուծվող այլ բույսերի մասով լաբորատոր փորձաքննություն չի իրականացվելու, քանի որ նախագծի հավելվածով սահմանվում են 6 տեսակի բույսեր, որոնք ենթակա են լաբորատոր փորձաքննության։
Հաշվի առնելով այն, որ նման իրավական ակտի ընդունումից հետո կարող են ներմուծվել նաև այլ տեսակի բույսեր, որոնք կարող են լինել գենետիկորեն ձևափոխված օրգանիզմների սորտեր, ուստի նման ցանկի հստակ սահմանումը կարող է խթանել ցանկում տեղ չգտած այլ խնդրահարույց ապրանքների ներմուծումը, ինչպես նաև նախագծի հիմնավորման մեջ որևէ վերլուծության բացակայությամբ պայմանավորված՝ առաջարկում ենք քննարկել նախագծում վերլուծության արդյունքների հիման վրա այլ բույսեր ներառելու հարցը (օրինակ՝ ցորեն, գարի)։ 
Միաժամանակ, առաջարկում ենք նաև դիտարկել խնդրո առարկա ցանկի սահմանման պարագայում այլ խնդրահարույց ապրանքների ներմուծման ազատականացման արդյունքում հնարավոր ռիսկերի կանխարգելման հարցը։
Մաքսային մարմինների կողմից մաքսային հսկողության իրականացման նպատակով առաջարկում ենք ապրանքի անվանումների հետ մեկ տեղ լրացնել նաև ապրանքների ծածկագրերը՝ Եվրասիական տնտեսական միության արտաքին տնտեսական գործունեության ապրանքային անվանացանկին համապատասխան։
	Չի ընդունվել։ 
Ներկայումս արտադրության մեջ առկա չեն ԳՁՕ այլ բույսերի տեսակներ և հաշվի առնելով, որ ԳՁՕ սորտերի ստացումը և արտադրության մեջ ներդրումը երկարատև գործընթաց է, ներկայումս բոլոր տեսակի բույսերի սերմերի և տնկանյութի համար լաբորատոր փորձաքննության իրականացումը բավականին ծախսատար է,  հետևաբար նպատակահարմար է իրականացնել միայն ներկայացված բույսերի սերմերի փորձաքննություն։ 



	4.   ՀՀ սննդամթերքի անվտանգության տեսչական մարմին
	21․06․2023թ․.

	
	N   /04․4/7977-2023

	«Լաբորատոր փորձաքննության ենթակա բույսերի տեսակների ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը․
Հաշվի առնելով այն հանգամանքը, որ «Գենետիկորեն ձևափոխված օրգանիզմների մասին» Հայաստանի Հանրապետության օրենքի 5-րդ հոդվածի 3-րդ մասով սահմանված է, որ լաբորատոր փորձաքննության ենթակա են միայն վերարտադրության համար նախատեսված բուսական օրգանիզմները, ուստի առաջարկվում է Նախագծի հավելվածում լաբորատոր փորձաքննության ենթակա բույսերի տեսակների ցանկը շարադրել հետևյալ խմբագրությամբ․
«1․ սոյայի հատիկներ՝ ամբողջական,
2․ եգիպտացորենի հատիկներ՝ ամբողջական,
3․ հլածուկի սերմեր,
4․ շաքարի ճակնդեղ և դրա սերմերը,
5․ բամբակենու սերմեր»:
Միաժամանակ հայտնում եմ, որ Նախագծի ընդունումից հետո Հայաստանի Հանրապետության սննդամթերքի անվտանգության տեսչական մարմնի ենթակայությանը հանձնված «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության (այսուհետ՝ ՊՈԱԿ) կողմից գործնական կիրառման հետ կապված առկա են մի շարք խնդիրներ․
1․ Սերմերում և տնկիներում գենետիկորեն ձևափոխված օրգանիզմների (այսուհետ՝ ԳՁՕ) փորձարկումներն իրականացնելու համար ՊՈԱԿ-ի փորձարկման լաբորատորիան հավատարմագրված չէ: Միայն սննդամթերքի անվտանգության հետազոտությունների փորձարկման լաբորատորիան է հավատարմագրված սննդամթերքում ԳՁՕ որոշելու համար։ Հետևաբար նման փորձարկում իրականացնելու պարագայում փորձարկման լաբորատորիան փորձարկման արձանագրություն կարող է տալ միայն առանց հավատարմագրման նշանի կիրառման, իսկ հավատարմագրվելու համար ՊՈԱԿ-ը պետք է «Հավատարմագրման ազգային մարմին» պետական ոչ առևտրային կազմակերպություն ներկայացնի հավատարմագրման ոլորտի ընդլայնման հայտ, որն իրենից ենթադրում է երկարատև և զգալի ֆինանսական ծախսեր պահանջող գործընթաց։
2․ Գենետիկորեն ձևափոխված բույսերի ISAAA տվյալների միջազգային բազայի համաձայն, 2018 թվականի ապրիլի տվյալներով, աշխարհում կիրառման համար թույլատրված են 29 տեսակի բույսերի 494 գենետիկորեն ձևափոխված գծեր։ Հայտնաբերումն իրականացվում է CaMV 35S և / կամ FMV 35S պրոմոտորների միջոցով, որոնք պարունակվում են աշխարհում գրանցված գենետիկորեն ձևափոխված բույսերի 76%-ում, իսկ տերմինատոր NOS առկա է 66%-ում։
Ներկայումս նոր ԳՁՕ գծեր ստանալիս կիրառվում են այլ կարգավորիչ հաջորդականություններ, ուստի ցանկում նշված բույսերում ԳՁՕ հայտնաբերման համար նախ պետք է իմանալ՝ արդյոք փորձարկման հավաքածուն բավարարում է FMV 35S պրոմոտորների և NOS տերմինատորի միջոցով կառուցվող հաջորդականությունների հայտնաբերումը։ ՊՈԱԿ-ում առկա է FMV 35S պրոմոտորների և NOS տերմինատորի հայտնաբերման հավաքածու։ 
3․ Նախագծի 1-ին կետում նշված հավատարմագրման համար անհրաժեշտ է համապատասխան ստանդարտացված մեթոդի առկայություն (ԳՕՍՏ, ԻՍՕ և այլն), որի համաձայն փորձարկման լաբորատորիան իրավունք կունենա իրականացնել ԳՁՕ հայտնաբերում՝ համաձայն հավատարմագրման ոլորտի, ինչպես նաև պետք է ունենա ԻՍՕ 17043 ստանդարտի պահանջներով հավատարմագրված մատակարարի կողմից կազմակերպված որակավորման թեստի մասնակցություն։
	












Չի ընդունվել։
Քանի որ սա վերաբերվում է միայն սերմերին





Չի ընդունվել։
Բազմիցս տեղի ունեցած քննարկումներին ՍԱՏՄ ներկայացուցիչների, այդ թվում լաբորատորիայի աշխատակիցերի կողմից ներկայացվել է տեղեկատվություն՝ նշված փորձաքննությունների հնարավորության առկայության վերաբերյալ։ Միաժամանակ, մինչև օրենքի ընդունումը ՀՀ էկոնոմիկայի նախարարի 2022 թվականի դեկտեմբերի 12-ի N 01/20319 գրությամբ կրկին անգամ  ներկայացվել է հարցում Գենետիկորեն ձևափոխված օրգանիզմների մասին ՀՀ օրենքի նախագծով սահմանված լիազորությունների իրականացման հնարավորության և իրագործելիության մասին, որին ի պատասխան ՀՀ ՍԱՏՄ ղեկավարի 2022 թվականի դեկտեմբերի 21-ի N 02/04.4/14115-2022  գրությամբ տեղեկացվել է, որ իրենց ենթակայութամբ գործող Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությունն ունի գենետիկորեն ձևափոխված օրգանիզմների բացահայտման նպատակով անհրաժեշտ սարք-սարքավորումներ  (իրական ժամանակում ՊՇՌ սարք) և վերապատրաստված անձնակազմ:
 


	5.   ՀՀ շրջակա միջավայրի նախարարություն
	21․06․2023թ․.

	
	N   1/16․2/9880-2023

	1․ Նախագծի հիմնավորման մեջ նշվում է, որ «Գենետիկորեն ձևափոխված օրգանիզմների մասին» Հայաստանի Հանրապետության օրենքի 5-րդ հոդվածի 4-րդ կետի համաձայն ՀՀ կառավարության լիազորությունն է հաստատել լաբորատոր փորձաքննության ենթակա բույսերի տեսակների (սոյա, եգիպտացորեն, հլածուկ, շաքարի ճակնդեղ, բամբակենի) ցանկը, քանի որ արտադրության մեջ հայտնի է այդ մշակաբույսերի տեսակներին պատկանող ԳՁՕ սորտեր։ Հաշվի առնելով վերոգրյալը՝ պարզ չէ, թե ինչ սկզբունքով է կազմվել լաբորատոր փորձաքննության ենթակա բույսերի տեսակների ցանկը և ինչու վերջինում ներառված չեն այնպիսի լայն կիրառություն ունեցող մշակաբույսեր, ինչպիսիք օրինակ կարտոֆիլն է, լոլիկը, ցորենը, քանի որ արտադրության մեջ նույնպես հայտնի են նշված մշակաբույսերի տեսակներին պատկանող ԳՁՕ սորտեր,

1) Նախագծի հավելվածում ուղղել մշակաբույսերի համարակալումը,

2) Նախագծի հիմնավորման 1-ին կետում «4-րդ կետի» բառերը փոխարինել «4-րդ մասի» բառերով, «լիազորությունն է հաստատել» բառերը՝  «լիազորությունն է սահմանել» բառերով:
	Չի ընդունվել։
Լաբորատոր փորձաքննությունների ենթակա բույսերի տեսակների ցանկը կազմելիս հաշվի են առնվել մի շարք երկրների փորձը, ինչպես նաև այն, որ արտադրության մեջ լայնորեն տարածվածություն առկա կարտոֆիլի և լոլիկի ԳՁՕ պարունակող սորտերի, հետևաբար ներկայումս նպատակահարմար է չիրականացնել լաբորատոր փորձաքննություն, միաժամանակ սերմերի ներմուծման կարգի համաձայն կնախատեսվի ԳՁՕ պարունակելու մասին տեղեկանքի ներկայացման պահանջ։







Ընդունվել է։

Ընդունվել է։



	6.   ՀՀ ֆինանսների նախարարություն
	22․06․2023թ․.

	
	N   01/9-2/12311-2023

	[bookmark: _Hlk141169868]Ձեր 09.06.2023թ. N 01/9808-2023 գրությամբ ներկայացված «Լաբորատոր փորձաքննության ենթակա բույսերի տեսակների ցանկը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:
	
Ընդունվել է։


	7.   ՀՀ արդարադատության նախարարություն
	24․07․2023թ․.

	
	N   /27․0․01/34032-2023

	«Լաբորատոր փորձաքննության ենթակա բույսերի տեսակների ցանկը սահմանելու մասին»
Հայաստանի Հանրապետության կառավարության որոշման նախագծի վերաբերյալ առարկություններ չունենք:
	
Ընդունվել է։


	8․ Վարչապետի աշխատակազմի տեսչական մարմինների աշխատանքների համակարգման գրասենյակի եզրակացություն

	21․08․2023թ․.

	
	N   02/16․11/28583-2023

	[bookmark: _Hlk145490609]«Լաբորատոր փորձաքննության ենթակա բույսերի տեսակների ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի հավելվածում առաջարկում եմ յուրաքանչյուր լաբորատոր փորձաքննության ենթակա բույսի տեսակի համար սահմանել համապատասխան  ԵՏՄ ԱՏԳ ԱԱ ծածկագիրը:
	

Ընդունվել է։


	9․  Ֆինանսատնտեսական նախարարական կոմիտեի նիստի, Վարչապետի աշխատակազմի տեսչական մարմինների աշխատանքների համակարգման գրասենյակի եզրակացություն

	12․09․2023թ.

	
	[bookmark: _GoBack]

	Նախագծի հավելվածի 5-րդ կետով սահմանված բույսի ԱՏԳ ԱԱ ծածկագիրն առաջարկում եմ խմբագրել, մասնավորապես՝ շարադրել հետևյալ խմբագրությամբ․ «5․ բամբակենի  (ԱՏԳ ԱԱ 1207 21 000 0)»։
	Ընդունվել է։




